
બ્રહ્મપ્રોક્તં યોગમાયાસ્તોત્રમ્ ૨

બ્રહ્મોવાચ ।
વિપ્રનન્દનવર્ય ત્વં સાવધાનતયા શ‍ૃણુ ।
વિષ્ણૌ ગતે ભગવતિ યદકાર્ષમહં ખલુ ॥ ૨॥
વિદ્યાવિદ્યાત્મિકાં શુદ્ધાં પરબ્રહ્મસ્વરૂપિણીમ્ ।
સ્તૌમિ દેવ જગદ્ધાત્રીં  દુર્ગાં શમ્ભુપ્રિયાં સદા ॥ ૩॥
સર્વત્ર વ્યાપિનીં  નિત્યાં નિરાલમ્બાં નિરાકુલામ્ ।
ત્રિદેવજનનીં  વન્દે સ્થૂલસ્થૂલામરૂપિણીમ્ ॥ ૪॥
ત્વં ચિતિઃ પરમાનન્દા પરમાત્મસ્વરૂપિણી ।
પ્રસન્ના ભવ દેવેશિ મત્કાર્યં કુરુ તે નમઃ ॥ ૫॥
બ્રહ્મોવાચ ।
એવં સંસ્તૂયમાના સા યોગનિદ્રા મયા મુને ।
આવિર્બભૂવ પ્રત્યક્ષં દેવર્ષે ચણ્ડિકા મમ ॥ ૬॥
સ્નિગ્ધાઞ્જનદ્યુતિશ્ચારુરૂપા દિવ્યચતુર્ભુજા ।
સિંહસ્થા   વરહસ્તા ચ મુક્તામણિકચોત્કટા ॥ ૭॥
શરદિન્દ્વાનના શુભ્રચન્દ્રભાલા ત્રિલોચના ।
સર્વાવયવરમ્યા ચ કમલાઙ્ઘ્રિનખદ્યુતિઃ  ॥ ૮॥
સમક્ષં તામુમાં વીક્ષ્ય મુને શક્તિં  શિવસ્ય હિ ।
ભક્ત્યા વિનતતુઙ્ગાંશઃ  પ્રાસ્તવં સુપ્રણમ્ય વૈ ॥ ૯॥
બ્રહ્મોવાચ ।
નમો નમસ્તે જગતઃપ્રવૃત્તિનિવૃતિરૂપે સ્થિતિસર્ગરૂપે ।
ચરાચરાણાં ભવતી સુશક્તિસ્સનાતની સર્વવિમોહનીતિ ॥ ૨.૧૧.૧૦॥
યા શ્રીઃ સદા કેશવમૂર્તિમાલા   વિશ્વમ્ભરા યા સકલં બિભર્તિ  ।

યા ત્વં પુરા સૃષ્ટિકરી મહેશી હર્ત્રી ત્રિલોકસ્ય પરા ગુણેભ્યઃ ॥ ૧૧॥
યા યોગિનાં વૈ મહિતા મનોજ્ઞા સા ત્વં ન તે પરમાણુસારે ।
યમાદિપૂતે હૃદિ યોગિનાં યા યા યોગિનાં ધ્યાનપથે પ્રતીતા ॥ ૧૨॥
પ્રકાશશુદ્ધ્યાદિયુતા વિરાગા સા ત્વં હિ વિદ્યા વિવિધાવલમ્બા ।
કૂટસ્થમવ્યક્તમનન્તરૂપં ત્વં બિભ્રતી કાલમયી જગન્તિ ॥ ૧૩॥
વિકારબીજં પ્રકરોષિ નિત્યં ગુણાન્વિતા સર્વજનેષુ નૂનમ્ ।
ત્વં વૈ ગુણાનાં ચ શિવે ત્રયાણાં નિદાનભૂતા ચ તતઃ પરાસિ ॥ ૧૪॥
સત્ત્વં રજસ્તામસ ઇત્યમીષાં વિકારહીના સમુવસ્તિતીર્યા ।
સા ત્વં ગુણાનાં જગદેકહેતું બ્રહ્માન્તરા રમ્ભસિ ચાત્સિ પાસિ ॥ ૧૫॥
અશેષજગતાં બીજે જ્ઞેયજ્ઞાનસ્વરૂપિણિ ।
જગદ્ધિતાય સતતં શિવપત્નિ નમોઽસ્તુ તે ॥ ૧૬॥
ઇતિ શિવપુરાણે રુદ્રસંહિતાયાં સતીખણ્ડે
એકાદશાધ્યાયાન્તર્ગતં બ્રહ્મપ્રોક્તં
યોગમાયાસ્તોત્રં સમાપ્તમ્ ।
શિવપુરાણ । રુદ્રસંહિતા । સતીખણ્ડ । અધ્યાય ૧૧/૩-૫, ૧૦-૧૬॥

